
წესდება
მუხლი 1. ზოგადი დებულებები
1.1
კერძო სამართლის არასამეწარმეო (არაკომერციული) იურიდიული პირი “GS-1 საქართველო” – შემდგომში “საზოგადოება” – წარმოადგენს წევრთა ნებაყოფლობით გაერთიანებას, რომელიც თავის საქმიანობას ახორციელებს საქართველოს სამოქალაქო კოდექსის, მოქმედი კანონებისა და საკუთარი წესდების შესაბამისად. 
1.2
საზოგადოების სახელწოდებაა 

ქართულად: ა(ა)იპ “GS-1 საქართველო”; 

ინგლისურად – N(N)PL "GS-1 Georgia" 
საზოგადოების სახელწოდებას თან უნდა ახლდეს მისი როგორც არასამეწარმეო (არაკომერციული) იურიდიული პირის გამომხატველი აღნიშვნა - “ა(ა)იპ”.
1.3.   საზოგადოების იურიდიული მისამართი: საქართველო, თბილისი,  ი. ჭავჭავაძის გამზ. N 50.

1.4.  საზოგადოების ელექტრონული მისამართი: info@gs1ge.org 
1.5. საზოგადოება, როგორც თანამედროვე საინფორმაციო ტექნოლოგიების და ელექტრონული ბიზნესის სტანდარტების და სისტემების საქართველოში დანერგვის და განვითარების ინტერესით დაკავშირებულ პირთა ნებაყოფლობითი გაერთიანება, წარმოადგენს არასამეწარმეო, არაკომერციულ იურიდიულ პირს, რომელსაც აქვს დამოუკიდებელი ბალანსი, განცალკევებული ქონება, საბანკო ანგარიშები (როგორც ქართულ ისე უცხოურ ვალუტაში) საქართველოსა და საზღვარგარეთის საბანკო დაწესებულებებში.
1.6.
საზოგადოებას შეუძლია, გაწევრიანდეს სხვა არასამეწარმეო (არაკომერციულ) გაერთიანებებში. საზოგადოება არის ორგანიზაცია GS-1–ის, ბელგიაში რეგისტრირებული საერთაშორისო ასოციაციის, წევრი.
1.7.
საზოგადოება უფლებამოსილია, თავისი სახელით დადოს ხელშეკრულებები, შეიძინოს ქონებრივი, პირადი არაქონებრივი უფლებები და იკისროს მოვალეობები, იყოს მოსარჩლე ან მოპასუხე სასამართლოში.

1.8.
საზოგადოება შექმნილია განუსაზღვრელი ვადით.

1.9. საზოგადოების ყოველი სამეურნეო წელი იწყება ყოველი წლის 1 იანვარს და მთავრდება 31 დეკემბერს, გარდა  საზოგადოების არსებობის პირველი წლისა, რომელიც იწყება რეგისტრაციის მომენტიდან და მთავრდება 31 დეკემბერს.
მუხლი 2. საზოგადოების საქმიანობის მიზნები და ამოცანები
2.1. საზოგადოების მიზნები და ამოცანებია:

– ხელი შეუწყოს საქართველოში მცირე და საშუალო ბიზნესის განვითარებას და ამ მიზნით თანამედროვე საინფორმაციო ტექნოლოგიების და ელექტრონული ბიზნესის სისტემებისა და სტანდარტების დანერგავს და გავრცელებას;

– ხელი შეუწყოს ქართველ და უცხოელ საქმიან პარტნიორებს შორის მონაცემთა ელექტრონული გაცვლის სისტემების გამოყენებას;

– გააერთიანოს თავისი წევრების სახით საინფორმაციო ტექნოლოგიებისა და ელექტრონული ბიზნესის განვითარებით დაინტერესებული პირები და ორგანიზაციები, გაუწიოს მათ სათანადო დახმარება და დაიცვას მათი საერთო ინტერესები;

–  ორგანიზება გაუკეთოს კონფერენციებს, სიმპოზიუმებს, პრეზენტაციებს და გამოფენებს საინფორმაციო ტექნოლოგიებისა და ელექტრონული ბიზნესის დარგში.
2.2. გარდა ზემოაღნიშნულისა, საზოგადოება უფლებამოსილია, განახორციელოს ნებისმიერი საქმიანობა რაც აკრძალული არ არის საქართველოს კანონმდებლობით და ხელს შეუწყობს საზოგადოების მიზნების და ამოცანების განხორციელებას.
მუხლი 3. საზოგადოების დამფუძნებლები
3.1
საზოგადოების დამფუძნებელი წევრები არიან: 

· სსიპ "საქართველოს სავაჭრო–სამრეწველო პალატა", იურიდიული მისამართი: საქართველო, ქ. თბილისი, ი. ჭავჭავაძის გამზ. N11
· შპს "დუფრი ჯორჯია", რეგისტრირებული 02.05.1996 წ. ისანი–სამგორის რაიონული სასამართლოს მიერ, რეგისტრაციის N 7ა/4–100, იურიდიული მისამართი: საქართველო, ქ. თბილისი, თბილისის საერთაშორისო აეროპორტი

· შპს "სანტე ჯი–ემ–თი პროდუქტები", რეგისტრირებული 28.11.1996 წ. ისანი–სამგორის რაიონული სასამართლოს მიერ, რეგისტრაციის N 7/5–42, საიდენტიფიკაციო ნომერი 206052206 იურიდიული მისამართი: საქართველო, ქ. თბილისი, კახეთის გზატკეცილი მე–10 კმ

· შპს "არტი", რეგისტრირებული 12.09.1996 წ. დიდუბე–ჩუღურეთის რაიონული სასამართლოს მიერ, რეგისტრაციის N 2/4–921, იურიდიული მისამართი: საქართველო, ქ. თბილისი, ხოშარაულის ქ. N 25
· შპს "ავერსი რაციონალი", რეგისტრირებული 11.01.2002 წ. ისანი–სამგორის რაიონული სასამართლოს მიერ, რეგისტრაციის N 2/4–1961, იურიდიული მისამართი: საქართველო, ქ. თბილისი, ჭირნახულის ქუჩა N 14

· შპს "კახური ტრადიციული მეღვინეობა", რეგისტრირებული 30.08.2001 წ. გლდანი–ნაძალადევის რაიონული სასამართლოს მიერ, რეგისტრაციის N 1/4–1417, იურიდიული მისამართი: საქართველო, ქ. თბილისი, ქსნის ქ. N 12

· შპს "უშბა დისტილერი", რეგისტრირებული 19.08.2003 წ. ვაკე–საბურთალოს რაიონული სასამართლოს მიერ, რეგისტრაციის N 5ა/4–3729, იურიდიული მისამართი: საქართველო, ქ. თბილისი, ვაჟ–ფშაველას გამზ. N 45

მუხლი 4. საზოგადოების წევრობა. საზოგადოების წევრის უფლებები და ვალდებულებები
4.1. საზოგადოების წევრები შეიძლება იყვნენ როგორც ფიზიკური, ასევე იურიდიული პირები. საზოგადოების წევრობა ნებაყოფლობითია. საზოგადოების წევრებს თანაბარი უფლებები აქვთ, საზოგადოების წევრთა კრებაზე ყოველ წევრს აქვს ერთი ხმის უფლება.
4.2. საზოგადოების წევრი შეიძლება გახდეს საქართველოს ნებისმიერი მოქალაქე, უცხო ქვეყნის მოქალაქე ან მოქალაქეობის არმქონე პირი, ასევე საქართველოში ან/და მის ფარგლებს გარეთ რეგისტრირებული და არსებული იურიდიული პირი, რომელიც იზიარებს საზოგადოების მიზნებს, აღიარებს მის წესდებას და საზოგადოების გამგეობის მიერ განსაზღვრულ დოკუმენტაციას და რომელსაც საზოგადოებაში  გაწევრიანების შესახებ რეკომენდაციას გაუწევს საზოგადოების არანაკლებ ორი წევრი. საზოგადოებაში გაწევრიანების მსურველმა წერილობითი განცხადებით უნდა მიმართოს საზოგადოების აღმასრულებელ დირექტორს და განცხადებასთან ერთად წარუდგინოს საზოგადოების აღმასრულებელი დირექტორის მიერ მოთხოვნილი ინფორმაცია და დოკუმენტები, აგრეთვე გაწევრიანების გადასახადის გადახდის დამადასტურებელი საბუთი (ხსენებული გადასახადი წევრობის მსურველ კანდიდატს დაუყოვნებლივ დაუბრუნდება თუკი გამგეობა მიიღებს გადაწყვეტილებას მის გაწევრიანებაზე უარის თქმის შესახებ). წევრობის სხვა პირებზე გადაცემა ან მემკვიდრეობით მიღება დაუშვებელია.
4.3. საზოგადოების წევრად მიღების საკითხს წყვეტს საზოგადოების აღმასრულებელი დირექტორი საზოგადოების პრეზიდენტთან შეთანხმებით. 

4.4. საზოგადოების წევრობასთან დაკავშირებულ სხვა საკითხებზე, მათ შორის, წევრობის შეჩერების, წევრისთვის ხმის უფლების შეჩერების ან წევრობიდან გარიცხვის შესახებ გადაწყვეტილებას იღებს  საზოგადოების გამგეობა.
4.5. 
საზოგადოების წევრს უფლება აქვს:
· მიიღოს ინფორმაცია საზოგადოების საქმიანობის შესახებ;
· მონაწილეობა მიიღოს საზოგადოების წევრთა საერთო კრების მუშაობაში

· მონაწილეობა მიიღოს საზოგადოების მიერ ორგანიზებულ ღონისძიებებში;

· იყოს იმავდროულად სხვა ნებისმიერი საზოგადოებრივი გაერთიანების წევრი;
· გავიდეს საზოგადოებიდან;
· ისარგებლოს ამ წესდებით მინიჭებული სხვა უფლებებით.
4.6. საზოგადოების წევრი ვალდებულია:
· ხელი შეუწყოს საზოგადოების წინაშე დასახული მიზნების და ამოცანების წარმატებით შესრულებას;
· გადაიხადოს გაწევრიანების გადასახადი და ყოველწლიური საწევრო გადასახადები;
· შეასრულოს საზოგადოების წესდების პირობები;
· შეასრულოს საზოგადოების (მისი შესაბამისი ორგანოების) გადაწყვეტილებები
· გაუფრთხილდეს საზოგადოების რეპუტაციას და მატერიალურ ქონებას; არ გაახმაუროს საზოგადოების კუთვნილი კონფიდენციალური ინფორმაცია;
· შეასრულოს ამ წესდებით დაკისრებული სხვა ვალდებულებები.
4.7. საზოგადოების წევრი, რომელიც არღვევს წესდების 4.6 მუხლის რომელიმე მოთხოვნას, ან მისი ქმედება ზიანს აყენებს საზოგადოების სახელს, რეპუტაციას და ქონებრივ თუ არაქონებრივ უფლებებს, გაირიცხება საზოგადოების წევრობიდან გამგეობის გადაწყვეტილების საფუძველზე. საზოგადოების გამგეობა უფლებამოსილია (თუმცა არ არის ვალდებული), გარიცხვის შესახებ გადაწყვეტილების ნაცვლად, გარკვეული ვადით შეუჩეროს საზოგადოების წევრს ხმის უფლება და საზოგადოების წევრობიდან გამომდინარე სხვა უფლებები, ხოლო ამ ვადის ამოწურვის შემდეგ, თუკი საზოგადოების წევრი კვლავ არღვევს ნაკისრ ვალდებულებას, მიიღოს გადაწყვეტილება წევრის გარიცხვის თაობაზე. საწევრო შენატანის გადაუხდელობის შემთხვევაში, საზოგადოების წევრს, მისი გარიცხვის შესახებ გადაწყვეტილების მიღებამდე, ავტომატურად უჩერდება ხმის უფლება საზოგადოების წევრთა საერთო კრებაზე (ხმის უფლების შეჩერება) და ვერ ისარგებლებს საზოგადოების წევრობიდან გამომდინარე სხვა უფლებებით.
4.8. საზოგადოების წევრი ვალდებულია დაუყოვნებლივ აცნობოს საზოგადოებას საზოგადოების წევრის მისამართის/ადგილსამყოფელის, ელექტრონული ფოსტის, კომუნიკაციის სხვა საშუალების, აგრეთვე ხელმძღვანელობითი და წარმომადგენლობითი უფლებამოსილების მქონე პირის ცვლილების თაობაზე. სხვა შემთხვევაში, ყველა შეწყობინება საზოგადოების/მისი ორგანოების მიერ საზოგადოების წევრისთვის გაგზავნილ იქნება საზოგადოების ხელთ არსებული ინფორმაციის შესაბამისად.

4.9. საზოგადოების წევრები პასუხს არ აგებენ საზოგადოების ქმედებებსა და ვალდებულებებზე, ასევე საზოგადოება პასუხს არ აგებს მისი წევრების ქმედებებსა და ვალდებულებებზე.
მუხლი 5. საზოგადოების წევრთა საერთო კრება

5.1. საზოგადოების წევრთა საერთო კრება იმართება მინიმუმ ოთხ წელიწადში ერთხელ და იგი მოიწვევა საზოგადოების პრეზიდენტის ან აღმასრულებელი დირექტორის მიერ. რიგგარეშე საერთო კრება შეიძლება მოწვეულ იქნეს საზოგადოების გამგეობის, საზოგადოების პრეზიდენტის ან აღმასრულებელი დირექტორის მიერ საკუთარი ინიციატივით ან საზოგადოების წევრთა არანაკლებ 20%–ს (ოცი პროცენტი) მოთხოვნით.

5.2. საერთო კრება მოიწვევა საზოგადოების წევრებისთვის საერთო კრების თარიღამდე არანაკლებ 14 (თოთხმეტი) დღით ადრე გაგზავნილი შეტყობინების გზით. შეტყობინება საზოგადოების წევრებს ეგზავნებათ დაზღვეული წერილით ან კომუნიკაციის სხვა საშუალებით (ელექტრონული ფოსტის ჩათვლით), რომელიც იძლევა ადრესატისთვის ინფორმაციის გაგზავნის დადასტურების საშუალებას. შეტყობინება უნდა შეიცავდეს საერთო კრების ჩატარების ადგილს, ზუსტ თარიღს და დროს, აგრეთვე დღის წესრიგს. საზოგადოების წევრთა არანაკლებ 20%–ს (ათი პროცენტი) უფლება აქვთ მოითხოვონ საერთო კრების დღის წესრიგში დამატებების შეტანა საერთო კრების მოწვევის შესახებ შეტყობინების მიღებიდან 3 დღის ვადაში.
5.3. საერთო კრება გადაწყვეტილებაუნარიანია (უფლებამოსილია), თუ მას ესწრება ან მასზე წარმოდგენილია წევრთა ნახევარზე მეტი. ქვორუმის არარსებობის შემთხვევაში, განმეორებითი საერთო კრება იმავე დღის წესრიგით მოიწვევა 14 (თოთხმეტი) დღის ვადაში. ნებისმიერი განმეორებითი საერთო კრება გადაწყვეტილებაუნარიანია (უფლებამოსილია)თუ მას ესწრება ან მასზე წარმოდგენილია წევრთა ნახევარზე მეტი. 
5.4. საზოგადოების წევრს, თუკი ის პირადად ვერ ესწრება საერთო კრებას, უფლება აქვს კრებაზე დასწრების და კენჭისყრაში მონაწილეობის მიღების უფლება (ხმის უფლება) გადასცეს წარმომადგენელს შესაბამისი მინდობილობის გაცემის გზით, ან მონაწილეობა მიიღოს საერთო კრების დღის წესრიგით გათვალისწინებულ საკითხებთან დაკავშირებულ კენჭისყრაში წერილობით, რომელიც ეგზავნება საზოგადოების გამგეობას ან საზოგადოების პრეზიდენტს დაზღვეული წერილით ან კომუნიკაციის სხვა საშუალებით (ელექტრონული ფოსტის ჩათვლით), რომელიც იძლევა ადრესატის მიერ ინფორმაციის მიღების დადასტურების საშუალებას. კენჭისყრაში წერილობით მონაწილეობა უთანაბრდება საერთო კრებაზე დასწრებას და საზოგადოების წევრის პოზიცია აისახება საერთო კრების გადაწყვეტილებაში, კერძოდ, გაითვალისწინება ქვორუმის და კენჭისყრის შედეგების განსაზრღვისას).
5.5. საერთო კრებას თავმჯდომარეობს საზოგადოების პრეზიდენტი. პრეზიდენტის მიერ აღნიშნული უფლებამოსილების განხორციელების შეუძლებლობის შემთხვევაში, საერთო კრებას თავმჯდომარეობს აღმასრულებელი დირექტორი.

5.6. საერთო კრება გადაწყვეტილებებს იღებს დამსწრე წევრთა ხმების უმრავლესობით. საერთო კრება განსაზღვრავს დღის წერსიგით გათვალისწინებულ საკითხებზე გასამართი კენჭისყრის ფორმას და ხმათა დათვლის წესს. საერთო კრების მსვლელობის და გადაწყვეტილებების შესახებ დგება ოქმი, რომელსაც ხელს აწერს საერთო კრების თავმჯდომარე.
5.7. საზოგადოების საერთო კრება იღებს გადაწყვეტილებებს მხოლოდ ამ მუხლით გათვალისწინებულ საკითხებზე, კერძოდ:

· საზოგადოების გამგეობის წევრების არჩევა და გათავისუფლება (გამგეობის წევრებისთვის ან რომელიმე წევრისთვის უფლებამოსილების ვადის გაგრძელებაზე მიღებული გადაწყვეტილება მიიჩნევა ასეთი წევრის/წევრების ხელახალ არჩევად);

· საზოგადოების პრეზიდენტის არჩევა და გათავისუფლება;

· ამ წესდების 8.3. მუხლით გათვალისწინებულ საკითხებზე გადაწყვეტილების მიღება.

გარდა ზემოაღნიშნულისა, საერთო კრებაზე ასევე ხორციელდება საზოგადოების გამგეობის და მმართველი მენეჯერის ანგარიშების მოსმენა გაწეული საქმიანობის შესახებ.
5.8. საზოგადოების საქმიანობასთან დაკავშირებულ ყველა სხვა საკითხზე გადაწყვეტილებებს იღებენ ამ წესდების მე–6 მუხლით განსაზღვრული მართვის ორგანოები.

მუხლი 6. საზოგადოების მმართველობა და სტრუქტურა
საზოგადოების მმართველობითი ორგანოების სტრუქტურა შემდეგნაირია: საზოგადოების გამგეობა, საზოგადოების პრეზიდენტი და საზოგადოების აღმასრულებელი დირექტორი.

I. საზოგადოების გამგეობა

6.1. საზოგადოების მართვის ორგანოა საზოგადოების გამგეობა, რომელიც შედგება არანაკლებ 7 და არაუმეტეს 15 წევრისგან. გამგეობის წევრები 4 (ოთხი) წლის ვადით აირჩევა საზოგადოების საერთო კრების მიერ. გამგეობის წევრის/წევრების უფლებამოსილება გრძელდება ამ ვადის გასვლის შემდეგაც, საზოგადოების საერთო კრების მიერ გამგეობის ახალი წევრის/წევრების არჩევამდე. გამგეობის წევრებად არჩეულად ითვლებიან ის კანდიდატები, რომლებიც მიიღებენ სხვა კანდიდატებზე მეტ ხმას. ხმათა თანაბარი რაოდენობის მიღების შემთხვევაში, ტარდება განმეორებითი კენჭისყრა იმ კანდიდატებზე, რომლებმაც თანაბარი ხმები მიიღეს, ხოლო განმეორებითი კენჭისყრის შედეგად გადაწყვეტილების მიღების შეუძლებლობისას მოწვეულ იქნება ახალი საერთო კრება. გამგეობის წევრად განმეორებით ერთი და იგივე პირის/პირების არჩევა შეუზღუდავია. გამგეობის წევრის უფლებამოსილება დაუყოვნებლივ წყდება (რაც რეგისტრირებულ უნდა იქნეს მარეგისტრირებელ ორგანოში), თუკი გამგეობის წევრი მიიღებს გადაწყვეტილებას გადადგომის თაობაზე, ან თუ საზოგადოებიდან გაირიცხება საზოგადოების ის წევრი, რომლის წარდგინებითაც გამგეობის წევრი იყო არჩეული.

6.2. გამგეობის წევრის კანდიდატურის დაყენების უფლება აქვს საზოგადოების წევრს (გარდა იმ შემთხვევისა, თუკი საზოგადოების წევრს შეჩერებული აქვს ხმის უფლება), რომელიც აღნიშნულის შესახებ საზოგადოების პრეზიდენტს ან მმართველ მენეჯერს აცნობებს წერილობითი ფორმით შესაბამისი საერთო კრების გამართვამდე არანაკლებ 10 (ათი) დღით ადრე.
 6.3. გამგეობის სხდომა ტარდება მინიმუმ წელიწადში ერთხელ. გამგეობის სხდომა მოიწვევა საზოგადოების პრეზიდენტის მიერ. გამგეობის წევრებს სხდომის მოწვევის და დღის წესრიგის შესახებ ეცნობებათ სხდომამდე არაუადრეს 3 (სამი) დღისა, ხოლო განსაკუთრებულ შემთხვევებში, თუ გამგეობის სხდომის ჩატარებას და გამგეობის მიერ გადაწყვეტილების მიღებას დაუყოვნებლივ საჭიროებს საზოგადოების ინტერესები – სხდომამდე 1 (ერთი) დღით ადრე.
6.4. გამგეობა უფლებამოსილია, თუ მას ესწრება ან მასზე წარმოდგენილია გამგეობის წევრთა ნახევარზე მეტი. გამგეობის გადაწყვეტილებები მიიღება სხდომაზე დამსწრე გამგეობის წევრთა ხმების უმრავლესობით. ხმების გაყოფის შემთხვევაში, გადამწყვეტი ხმა აქვს საზოგადოების პრეზიდენტს. გამგეობის ყოველ წევრს აქვს ერთი ხმა. გამგეობის სხდომას თავმჯდომარეობს და გამგეობის სხდომის მიმდინარეობის და მიღებული გადაწყვეტილებების შესახებ შედგენილ ოქმს ხელს აწერს საზოგადოების პრეზიდენტი.
6.5. გამგეობის სხდომა შეიძლება ჩატარდეს როგორც საქართველოში, ასევე საზღვარგარეთ ან/და ტელეკომუნიკაციების საშუალებით. ამასთან, აუცილებლობის შემთხვევაში, გამგეობის წევრებს სხდომამდე შეუძლიათ თავისი გადაწყვეტილება შეატყობინონ წერილობით, ელექტრონული ფოსტით, ტელეკონფერენციით ან უფლებამოსილი წარმომადგენლის საშუალებით.
6.6. საზოგადოების გამგეობა:
· პასუხისმგებელია, საზოგადოების მიზნების შესაბამისად, საზოგადოების საქმიანობის ძირითადი მიმართულებების და სტრატეგიის განსაზღვრაზე, საზოგადოების საქმიანობის ცვლილებასა და შეწყვეტაზე;
· შეიმუშავებს და ამტკიცებს საზოგადოების სიმბოლიკას (ემბლემა, დროშა და ა.შ.);
· იღებს გადაწყვეტილებას საზოგადოების წესდებაში ცვლილებებისა და დამატებების შეტანის, წესდების ახალი რედაქციის მიღების შესახებ;
· ნიშნავს და ათავისუფლებს საზოგადოების აღმასრულებელ დირექტორს;
· განსაზღვრავს საზოგადოების წევრობასთან დაკავშირებულ იმ საკითხებს (წევრობის შეჩერება, წევრისთვის ხმის უფლების შეჩერება, წევრობიდან გარიცხვა), რომლებიც არ შედის აღმასრულებელი დირექტორის ან/და პრეზიდენტის კომპეტენციაში; GS-1–ის (ბელგიაში რეგისტრირებული საერთაშორისო ასოციაცია) რეკომენდაციით, განსაზღვრავს გაწევრიანების გადასახადის და საწევრო გადასახადების (შენატანების) ოდენობას და გადახდის წესს/ვადას;
· ამტკიცებს საზოგადოების ყოველწლიურ ბიუჯეტს და საზოგადოების საქმიანობის შედეგების შესახებ ანგარიშს;
· უფლებამოსილია მოიწვიოს საზოგადოების წევრთა რიგგარეშე საერთო კრება;
· აღმასრულებელი დირექტორის წინადადების საფუძველზე ან დამოუკიდებლად, იღებს გადაწყვეტილებას საზოგადოების მიერ ნებისმიერი სახის (უძრავი და მოძრავი ქონება, არამატერიალური ქონებრივი სიკეთე) ქონების შეძენაზე, გასხვისებაზე ან/და უფლებრივად ან სხვაგვარად დატვირთვაზე, თუკი ქონების ღირებულება აღემატება საზოგადოების აქტივების საერთო ღირებულების 50%–ს;
· იღებს გადაწყვეტილებას საზოგადოების მიერ სესხის გაცემის, აგრეთვე სესხის/საბანკო კრედიტის აღების, სესხის/საბანკო კრედიტის უზრუნველყოფის თაობაზე, თუკი გასაცემი ან ასაღები სესხის/საბანკო კრედიტის ოდენობა ან სესხის/საბანკო კრედიტის უზრუნველყოფის საგნის ღირებულება აღემატება საზოგადოების აქტივების საერთო ღირებულების 50%–ს;

· იღებს გადაწყვეტილებას საზოგადოების ლიკვიდაციის ან რეორგანიზაციის თაობაზე;
· იღებს გადაწყვეტილებას ამ წესდებით თანახმად გამგეობის კომპეტენციას მიკუთვნებულ სხვა საკითხებზე.
II. საზოგადოების პრეზიდენტი.

6.7. საზოგადოების უმაღლესი თანამდებობის პირია საზოგადოების პრეზიდენტი, რომელსაც გამგეობის შემადგენლობიდან ირჩევს საზოგადოების წევრთა საერთო კრება 4 (ოთხი) წლის ვადით, საერთო კრებაზე დამსწრე წევრთა ხმების უმრავლესობით, ღია და პირდაპირი კენჭისყრით. საზოგადოების პრეზიდენტის უფლებამოსილება გრძელდება ხსენებული ოთხწლიანი ვადის ამოწურვის შემდეგაც, საერთო კრების მიერ ახალი პრეზიდენტის არჩევამდე. საზოგადოების პრეზიდენტად პირი განმეორებით შეიძლება არჩეულ იქნეს შეუზღუდავად, იმ პირობით თუკი ის იმავდროპულად არჩეულ იქნა გამგეობის წევრად. საზოგადოების პრეზიდენტის უფლებამოსილება დაუყოვნებლივ წყდება (რაც რეგისტრირებულ უნდა იქნეს მარეგისტრირებელ ორგანოში), თუ ის გადადგება პრეზიდენტის თანამდებობიდან, აგრეთვე ამ წესდების 6.1. მუხლით (ბოლო წინადადება) განსაზღვრულ შემთხვევებში.

6.8. საზოგადოების პრეზიდენტი უძღვება საზოგადოების საერთო კრებას და საზოგადოების გამგეობის სხდომას, ხელს აწერს საზოგადოების საერთო კრებისა და გამგეობის სხდომის მიმდინარეობისა და გადაწყვეტილებების თაობაზე შედგენილ ოქმებს. საზოგადოების პრეზიდენტი იმავდროულად არის საზოგადოების გამგეობის თავმჯდომარე.

6.9. საზოგადოების პრეზიდენტი:
· აღმასრულებელი დირექტორის წარდგინებით, ამტკიცებს საზოგადოების სტრუქტურას და საშტატო განრიგს.
· აკონტროლებს აღმასრულებელი დირექტორის მიერ საზოგადოების ფულადი სახსრებისა და მატერიალური რესურსების გამოყენებას;
· აღმასრულებელი დირექტორის წინადადების საფუძველზე ან დამოუკიდებლად, იღებს გადაწყვეტილებას საზოგადოების მიერ ნებისმიერი სახის (უძრავი და მოძრავი ქონება, არამატერიალური ქონებრივი სიკეთე) და ღირებულების ქონების შეძენაზე, გასხვისებაზე ან/და უფლებრივად ან სხვაგვარად დატვირთვაზე (გარდა იმ შემთხვევისა, თუკი ქონების ღირებულება აღემატება საზოგადოების აქტივების საერთო ღირებულების 50%–ს);
· იღებს გადაწყვეტილებას საზოგადოების მიერ სესხის გაცემის, აგრეთვე სესხის/საბანკო კრედიტის აღების, სესხის/საბანკო კრედიტის უზრუნველყოფის თაობაზე (გარდა იმ შემთხვევისა, თუკი გასაცემი ან ასაღები სესხის/საბანკო კრედიტის ოდენობა ან სესხის/საბანკო კრედიტის უზრუნველყოფის საგნის ღირებულება აღემატება საზოგადოების აქტივების საერთო ღირებულების 50%–ს);
· აღმასრულებელი დირექტორის მიერ შედგენილ ყოველწლიურ ბიუჯეტს და საქმიანობის შედეგების შესახებ ანგარიშს, საკუთარი რეკომენდაციებით, წარუდგენს დასამტკიცებლად საზოგადოების გამგეობას;
· საზოგადოების საქმიანობის შემოწმების მიზნით, უფლებამოსილია მოიწვიოს დამოუკიდებელი  აუდიტორი;
· იღებს გადაწყვეტილებას ამ წესდებით თანახმად საზოგადოების პრეზიდენტის კომპეტენციას მიკუთვნებულ სხვა საკითხებზე.
III. საზოგადოების აღმასრულებელი დირექტორი
6.10.  საზოგადოების მიმდინარე საქმიანობას წარმართავს საზოგადოების გამგეობის  მიერ დანიშნული აღმასრულებელი დირექტორი (საზოგადოების წესდების ძველი რედაქციით ის იწოდება მმართველ მენეჯერად, ხოლო ამ წესდების მიღების მომენტიდან ხსენებული თანამდებობა განისაზღვრება როგორც აღმასრულებელი დირექტორი). თუ აღმასრულებელი დირექტორის დანიშვნის შესახებ გადაწყვეტილებით არ არის განსაზღვრული მისი უფლებამოსილების ვადა, ითვლება რომ ის დანიშნულია უვადოდ, გამგეობის მიერ მისი გათავისუფლების შესახებ გადაწყვეტილების მიღებამდე. აღმასრულებელ დირექტორს უფლება აქვს ნებისმიერ დროს გადადგეს საზოგადოების გამგეობის წევრებისთვის ორი თვით ადრე გაგზავნილი შეტყობინების საფუძველზე.

6.11. საზოგადოების აღმასრულებელი დირექტორის ხელმძღვანელობითი უფლებამოსილება განისაზღვრება ამ წესდებით. 

6.12. საზოგადოების აღმასრულებელი დირექტორი აღჭურვილია წარმომადგენლობითი უფლებამოსილებით და შესაბამისად, წარმოადგენს საზოგადოებას მესამე პირებთან ურთიერთობაში. აღმასრულებელი დირექტორი, საზოგადოების გამგეობის და საზოგადოების პრეზიდენტის გადაწყვეტილებების შესაბამისად, განაგებს და განკარგავს საზოგადოების ფინანსურ სახსრებს, არის საზოგადოების სრულუფლებიანი წარმომადგენელი და ანგარიშვალდებულია საზოგადოების პრეზიდენტის და საზოგადოების გამგეობის წინაშე.
6.12. საზოგადოების აღმასრულებელი დირექტორი საზოგადოების სახელით:
· ასრულებს საზოგადოების გამგეობის და საზოგადოების პრეზიდენტის გადაწყვეტილებებს; საზოგადოების სახელით, აწარმოებს მოლაპარაკებებს და დებს ხელშეკრულებებს ნებისმიერ ფიზიკურ და იურიდიულ პირთან, როგორც ქვეყნის შიგნით, ისე მის ფარგლებს გარეთ;
· გასცემს მინდობილობებს;
· ადგენს საზოგადოების ყოველწლიურ ბიუჯეტს და საზოგადოების საქმიანობის შესახებ ყოველწლიურ ანგარიშს და წარუდგენს მას საზოგადოების პრეზიდენტს (რომელიც თავის რეკომენდაციებთან ერთად დასამტკიცებლად წარუდგენს მას საზოგადოების გამგეობას);
· ხსნის და ხურავს საზოგადოების ანგარიშებს საბანკო დაწესებულებებში როგორც ეროვნულ ისე უცხოურ ვალუტაში და ახორციელებს ნებისმიერი სახის საბანკო ოპერაციას საზოგადოების საქმიანობის შესაბამისად;
· საზოგადოების პრეზიდენტის ან საზოგადოების გამგეობის წინასწარი წერილობითი თანხმობის საფუძველზე, განკარგავს საზოგადოების ქონებას და სახსრებს;
· იღებს გადაწყვეტილებას საზოგადოების მიერ დამოუკიდებლად ან სხვა პირ(ებ)თან ერთად სამეწარმეო იურიდიული პირ(ებ)ის დაფუძნების ან/და სამეწარმეო (კომერციულ) იურიდიულ პირში მონაწილეობასთან (წილის, აქციების შეძენა) თაობაზე (საჭიროების შემთხვევაში, გარიგების ფასიდან გამომდინარე, საკითხს წინასწარ ათანხმებს საზოგადოების პრეზიდენტთან ან საზოგადოების გამგეობასთან);

· ადგენს და ხელს აწერს საზოგადოების საფინანსო და სხვა სახის დოკუმენტაციას; უზრუნველყოფს საზოგადოების დოკუმენტაციის შენახვას;
· მოთხოვნის შემთხვევაში, მოთხოვნისთანავე ანგარიშს აბარებს საზოგადოების პრეზიდენტს და გამგეობას საზოგადოების საქმიანობის შესახებ.
· საზოგადოებაში დასაქმებულ პირებთან დებს შრომით ხელშეკრულებებს; განსაზღვრავს შრომის ანაზღაურების პირობებს და ათანხმებს საზოგადოების პრეზიდენტთან;
· შეიმუშავებს საზოგადოების საშტატო განრიგს, სახელფასო ბიუჯეტს და წარუდგენს საზოგადოების პრეზიდენტს დასამტკიცებლად;
· იღებს გადაწყვეტილებას საზოგადოების საქმიანობასთან დაკავშირებულ ნებისმიერ სხვა საკითხზე, რაც ამ წესდების შესაბამისად არ მიეკუთვნება საზოგადოების სხვა ორგანოთა კომპეტენციას და ახორციელებს ყველა იმ უფლებამოსილებას და მოქმედებას, რაც აუცილებელია საზოგადოების მიმდინარე საქმიანობის წარმართვისთვის.
მუხლი 7.  საზოგადოების ქონება
7.1. საზოგადოების ქონება და ფინანსური სახსრები იქმნება წევრების, სახელმწიფო ორგანოების და მათდამი დაქვემდებარებული საჯარო სამართლის იურიდიული პირების, ქართველი და უცხოელი ფიზიკური პირების, ქართული და უცხოური იურიდიული პირების, გაერთიანებების და სხვა ორგანიზაციული წარმონაქმნების ნებაყოფლობითი შენატანებით და შემოწირულობებით (როგორც ეროვნული, ისე უცხოური ვალუტით).

7.2. საზოგადოების სახსრები შეიძლება დაიხარჯოს მხოლოდ საზოგადოების საწესდებო მიზნებისა და ამოცანების მისაღწევად, აგრეთვე ამ მიზნებისა და ამოცანების შესრულებისთვის აუცილებელი ხარჯების დაფინანსებისთვის (მათ შორის მაგრამ არა მხოლოდ, მიმდინარე - საოფისე, კომუნალური და სხვა ანალოგიური ან მსგავსი ხარჯების, ხელფასების, საქართველოს ფარგლებში ან/და მის ფარგლებს გარეთ მივლინებების, წარმომადგენლობითი და სხვა მსგავსი ხარჯების, აგრეთვე საზოგადოების მიერ კონფერენციების, სიმპოზიუმების და სხვა ღონისძიებების ორგანიზება–ჩატარებისთვის, საზოგადოების საერთო კრების ორგანიზება–ჩატარებისთვის საჭირო ხარჯების ჩათვლით).
7.3 საზოგადოების ფულადი სახსრების ხარჯვა შეიძლება აგრეთვე მოძრავი და უძრავი ქონების, აგრეთვე არამატერიალურ ქონებრივ სიკეთეთა (მათ შორის, უფლებებისა და მოთხოვნების, აგრეთვე წილების ან აქციების შესაძენად), რომელიც უზრუნველყოფს საზოგადოების მიზნების შესრულებას ან/და ხელს უწყობს საზოგადოების განვითარებას;
7.4. საზოგადოების მიზნების მისაღწევად საზოგადოება თანახმაა მიიღოს დონორი ორგანიზაციების დახმარება ფულადი სახსრების, ტექნიკის, აღჭურვილობის, ავეჯის, ლიტერატურის, ტექნიკური თანამშრომლობის და სხვა სახით.
7.5. საზოგადოების ფულადი სახსრები იქმნება:
-
გაწევრიანების და ყოველწლიური საწევრო გადასახადებით;
-
შემოწირულობებით;
-
გრანტებით;
-
კანონით დადგენილი წესით, დამხმარე ხასიათის სამეწარმეო საქმიანობის შედეგად მიღებული და სხვა, კანონით აუკრძალავი შემოსავლებით.
7.6. საზოგადოების ფულადი სახსრები უნდა მოხმარდეს საზოგადოებას საწესდებო მიზნების განხორციელებას და არ დაიშვება მისი წევრთა შორის განაწილება.
მუხლი 8. საზოგადოების რეორგანიზაცია და ლიკვიდაცია
8.1. საზოგადოების რეორგანიზაცია ხორციელდება კანონით დადგენილი წესით, საზოგადოების გამგეობის გადაწყვეტილების საფუძველზე.  რეორგანიზაციის პროცესს წარმართავს აღმასრულებელი დირექტორი.
8.2. საზოგადოების ლიკვიდაცია ხორციელდება კანონით დადგენილი წესით, საზოგადოების გამგეობის გადაწყვეტილების საფუძველზე.  ლიკვიდაციის პროცესს წარმართავს აღმასრულებელი დირექტორი.
8.3. საზოგადოების ლიკვიდაციის შემთხვევაში, დარჩენილი ქონების განკარგვის შესახებ გადაწყვეტილებას, საზოგადოების აღმასრულებელი დირექტორის და გამგეობის წინადადების საფუძველზე, იღებენ საზოგადოების წევრები, კანონით განსაზღვრულ მოთხოვნათა შესაბამისად. დარჩენილი ქონება არ შეიძლება გადაეცეთ საზოგადოების წევრებს ან ხელმძღვანელ პირებს.
8.4. საზოგადოების ლიკვიდაცია დასრულებულად, ხოლო საქმიანობა შეწყვეტილად ითვლება მარეგისტრირებელი ორგანოს მიერ საზოგადოების  ლიკვიდაციის რეგისტრაციის დასრულების მომენტიდან. 

